Өзін – өзі тану пәні сабағының жоспары
Мектеп: К.Қаракөзов атындағы № 235 орта мектеп
Күні: 19.11.2020 ж
Сынып: 3 «Ә»   

№: 9
Мұғалімі: Абубакирова М.Қ.

Оқушылардың саны:13
            Сабақтың тақырыбы: Отбасындағы қарым-қатынас мәдениеті
            Құндылық: Дұрыс әрекет   

            Қасиеттер: әдептілік, сыпайылық, сыйластық,
	    Сабақтың мақсаты: оқушыларға  отбасындағы қарым-қатынас  мәдениетінің  маңыздылығын  ұғындыру арқылы Дұрыс әрекет құндылығының мәнін ашу.                      Міндеттері:
· отбасындағы қарым-қатынас мәдениетінің  маңыздылығын  түсіндіру;
·  әдептілік қасиетін дамыту;
· сыйластыққа, сыпайылыққа тәрбиелеу.

  
	Ресурстар:

(материалдар, дереккөздер)



	Сабақтың барысы:

1. Ұйымдастыру кезеңі.  2-5 мин
5 Т – ережесі:
Тәртіп

Талап

Тыныштық

Тазалық

Татулық

     Балалар ережені есімізге түсіріп, сыныптың тәртібін сақтап, оқып - білуге талаптанып, тыныштықты орнатып, тазалықты сақтап, бүгінгі күнімізді татулықпен өткізейік.

     Жағымды көңіл – күйге келу. «Нұрға бөлену».
 Ыңғайланып отырыңыздар, денелеріңізді түзу ұстаңыздар. Аяқ-қолыңызды айқастырмаңыз.Қолыңызды тізеңізге немесе үстелге қоюға болады. Көздеріңізді жұмуларыңызды өтінемін.

     Елесететіп көріңіз: Күн нұры сіздің төбеңізден өтіп, кеудеңізге қарай бойлап барады. Кеудеңіздің орта тұсында гүл түйнегі орналасқан. Гүлдің түйнегі нұрдан баяу ашылып келеді. Балығы және таза әсем гүл сіздің әр ойыңызды, әр сезіміңізді,эмоцияңыз бен тілек-қалауыңызды шайып,жүрегіңіздің қауызын ашты.

Нұр сәулесі сіздің бойыңызға ақырын тарай бастағанын елестетіңіз.Ол бірітіндеп күшейе түсуде.Оймен осы нұрды қолдарыңызға түсіріңіз.Сіздің қолдарыңыз нұрға бөленіп, сәуле шашуда.Қолымыз тек жақсы,ізгі істер істейді және баршаға  көмектеседі.Нұр аяқтарарыңызға тарады.Аяқтарыңыз нұр сәулесін шашуда.Олар сізді тек жақсылық жасау үшін жақсы жерлерге апарады.Олар нұр мен махаббат құралына айналды.

    Одан әрі нұр сіздің ауызыңызға,тіліңізге тарады.Тіліңіз тек шындықты және    жақсы,ізгі сөздер ғана айтады.Нұрды құлақтарыңызға бағқыттаңыз, құлақтарыңыз тек жақсы сөз бен әсем әуенді  ғана естейді. Нұр көздеріңізге  де жетті, көзіміз тек жақсыға қарап, бәрінне жақсылықты көреді. Сіздің басыңыз  тұгелдей нұрға бөленніп, басыңызға тек ізігі, сәулелі  ой келеді. 

    Нұр бірте-бірте қарқын және шұғылана бастайды, сіздің денеңізден шығып, жан-жағыңыздан сәуле шашады. Осы нұрды туысқандарыңызға, мұғалімдеріңізге, достарыңызға, таныстарыңызға бағыттаңыз.Нұрды уақытша түсініспей,ренжісіп жүрген адамдарға да бағыттаңыз,олардың да жүрегі нұрға толсын.Осы нұр бүкіл әлемге:барлық адамдарға,жан-жануарларға,өсімдіктерге,барлық тірі жанға таралсын....Ғаламның барлық түпкір-түпкіріне нұр бағыттаңыз.Ойша айтыңыз:"Мен нұрлымын...Нұр менің ішімде...Мен Нұрмын"

Осындай Нұр,Махаббат және Тыныштық күйінде отыра тұрыңыз....

Енді осы Нұрды жүрегіңізге орналастырыңыз.Нұрға толы бүкіл әлем сіздің жүрегіңізде.Оны осындай әсем қалыпта сақтаңыз.

Жаймен көзіңізді ашуға болады.Рахмет. 


	

	2. Үй тапсырмасын тексеру. 6 мин
1. Оқулық , 44 бет № 9 сабақ  Сырбай Мәуленов  «Ата», «Әже», «Әке», «Апа», «Қарындасым»  өлең жолдарын оқып келу.

Сұрақтар:

1. Ата-әженің мейірімі қандай әсерге бөлейді?
2. Әке мен ананың жылылығы деп нені айтамыз? 

3. Отбасында қалайша татулық орнатуға болады? 

4. Бауырмалдық дегенді қалай түсінесіңдер? 

5. Өзің туғандарыңа сүйіспеншілігіңді қалай білдіріп жүрсің?

	

	3. Сабақтың дәйексөзі. 5 мин
(Оқушыларға үш рет айтқызып, дәптерге жаздырту)

        «Ата-ана-бас ұстаз»         

                                                                             Нақыл сөз
Сұрақтар:
1.  Әке мен ана жылылығы деп нені айтамыз?
2. Отбасында қалайша татулық орнатуға болады? 

3. Дәйексөзден қандай ой түйдіңіздер?

	

	4. Әңгімелеу . (Мұғалім сыйы) 8  мин
«Әке тәрбиесі»
Б. Момышұлы.

... Тағы бір жай ойыма оралады... 

Киіз үйдің төрінде бір топ ауыл ақсақалдары жамбастай жайғасып баппен қымыз ішіп отыр екен... Әкем дастарқан шетінде қымыз құйып отыр. Ол мені ымдап шақырды да құлағыма: «Сен немеге, аталарыңа сәлем беруді ұмытпа дегенім қайда?» – деп сыбырлады. Мен қатты қызарақтап, үйден шыға жөнелдім. Сыртта біраз тұрдым да, нық басып үйге қайта кірдім. Көпшілікке қол қусырып тұрып:«Ассалам-алейкум, аталар» деп әр сөзді қадап-қадап айттым. Бұған әрине бәрі күлісіп жатыр. Әйткенмен мені араз етіп алмау үшін бәрі де бір ауыздан «әлейкүм ас-салам!» десті. Сонан соң әрқайсысы маңдайымнан сипап мақтайды. Жақсы сөзге мәз болып, мен әкемнің тізесін ала жайғасамын. Ол басымнан сипап отырып: «Жарайсың, балам! Үйге кіргенде әрқашан үлкендерге сәлем беруді ұмытпа. Әдепті бала сүйтеді» – дейтін. Міне, әке тәрбиесі осы. 

· Атасы немересіне не себепті риза болды?
· Әкесі баласына қандай тәрбие берді?
· Әдептілік дегенді қалай түсінесіңдер?

· Сендер өз әдептіліктеріңді қалай көрсетесіңдер? 

· Өзіңнің ризашылық алған кездерің туралы әңгімелеп бер. 

	«Мөлдір бұлақтан» 

I-том

	5. Шығармашылық жұмыс, топпен жұмыс.10 мин
Оқушылар үш топқа бөлінеді.

     1-топ. Жұмбақтың шешуін табыңдар. Жұмбақтардың шешуінің бірінші әріптерін пайдаланып,сөз құрастырыңдар.
Жұмбақтар

Жаңа туған айды алып,

Саптадық та қайрадық.

Енді егінді орамыз,

Пісіп тұрған сарғайып. (…)
Дастарқанға шуылдап

Күніне үш жиылар.

Жарты сағат қимылдап,

Жарты сағат жуылар. (…)
Бөлеймін ұшсам ,
Аспанды жырға.

Мен болам,

Асқан,

Сида құс. (…)
Болмайды бізді,
Ешқашан ату.

Түсім аппақ,

Атым ... . (…)
Зытады менен,
Аңдар да үркіп.

Жез тұяқ ерен
Қыранмын... . (…)
Қояды екен әр шаруа
Қазығына құт байлап.

Қанша құйып алсаң да,

Сарқылмайды сүт,қаймақ. (…)
2-топ. Диалогты жалғастырып айтыңдар.
Әжесі мен немересі

Әжесін құшақтап отырған Айдана:

· Әже,ертегі айтып беріңізші,-деді.

Әжесі:

· ...
Әкесі мен баласы
Әкесі:

· Балам,шахмат ойыны-ой-өрісті дамытады,-деді.

Әли:

· ...
Анасы мен қызы
Анасы қызы Әсемге дастарқан даярлауды үйретіп жатыр.

Анасы:

· Қызым,дастарқан жаю-халқымыздың қонақжай пейілін білдіреді.

Әсем:

· ...

Ағасы мен інісі
     Ағысы Мұрат пен інісі Қуат екеуі күнде таңертең  жүгірмекші болып келісті.

     Ағасы Мұрат:

· Қуат,сен жүгірудің қандай пайдасы бар екенін білесің бе?-деп сұрады.

Қуат:

· ...

3-топ. Ата-ана алдындағы баланың парызын жалғастырып жазыңдар.

                             Ата-ана алдындағы баланың парызы

                             Ата-анаңды құрметтеу.

                             Ата-анаңды сыйлау.

                             Ата-анаңа қамқор болу.

	

	6. Топпен ән айту. 3 мин
                                                                          Сөзі мен әнін жазған алтынбек Қоразбаев
Жан ана
Өз балаңнан артық бала бар ма,ана,

Мәз боласың,жарай қалсам шаруаңа.

Теңізді де кешіп өтіп жетпей ме,

Жан ботасын сағынғанда аруана.

Аруанасың,мен ботаңмын,жан ана,

Сенсіз менің бақ жұлдызым жана ма?

Сенсіз менің айым туып алдымнан,

Атым шауып бас бәйгені ала ма№

Асыл ана сенен қуат аламын,
Алдым сенен атар таңның арайын.

Сенің ғана жанарыңда тұратын,

Мейірімді қайдан ғана табайын.

	

	7. Үй тапсырмасы.1 мин
1. Оқулық, 48 бет  № 9 сабақ  Нұрғали Қадырбаев  «Мейірім»  мәтінін оқып келу.
2. Дәптермен жұмыс.№ 9 сабақ  -бет  4-тапсырма. 
	

	8. Сабақтың қорытынды сәті.2 мин
Бүгінгі сабақтан алған жақсы қасиеттерді есімізге түсіріп, жүрегімізге сақтайық.
	


